
ᒐᕙᒪᒃᑯᑦ ᐱᐅᓯᕚᓪᓕᖅᓯᓂᐊᖅᑐᑦ ᐃᖃᓗᑦᑑᑦᑎᐊᕐᒥ 
ᒥᑦᑕᕐᕕᒻᒥᒃ 

 
ᐃᖃᓗᑦᑑᑦᑎᐊᖅ, ᓄᓇᕗᑦ (ᒪᐃ 12, 2008) – ᓯᕗᓕᖅᑎ ᐹᓪ ᐅᑲᓕᖅ ᐊᒻᒪᓗ ᐃᖃᓗᑦᑑᑦᑎᐊᕐᒥ 
ᒪᓕᒐᓕᐅᖅᑎ ᑮᑦ ᐲᑐᓴᓐ ᐅᖃᐅᓯᖃᖅᓯᒪᓕᖅᑑᒃ ᐸᕐᓇᐅᑎᓂᒃ ᐱᐅᓯᕚᓪᓕᕆᐊᖅᑕᐅᓂᐊᕐᓂᖓᓂᒃ ᒥᑦᑕᕐᕕᒃ 
ᐃᖃᓗᑦᑑᑦᑎᐊᕐᒥ. 
 
“ᒐᕙᒪᒃᑯᑦ ᐊᖏᕈᑎᖃᖅᓯᒪᔪᑦ ᓈᓚᖃᑦᑕᕈᒪᓪᓗᑎᒃ ᑲᒪᖃᑦᑕᕈᒪᓪᓗᑎᓪᓗ ᓄᓇᓕᓐᓂ ᐱᔭᐅᒋᐊᓕᓐᓂᒃ. 
ᐱᐅᓯᕚᓪᓕᕆᐊᖅᑕᐅᓗᓂ ᐃᖃᓗᑦᑑᑦᑎᐊᕐᒥ ᖃᖓᑕᔫᒃᑯᕕᒃ ᓇᓗᓇᐃᖅᓯᓯᒪᓂᐊᖅᑐᒍᑦ ᒪᓕᑦᓯᐊᕋᓗᐊᕐᒪᖔᖅ 
ᒫᓐᓇᐅᔪᖅ ᓯᕗᓂᑦᓴᑎᓐᓂᓗ ᐱᔭᕆᐊᓕᖏᓐᓂᒃ ᕼᐊᒻᓚᒃᑯᓐᓄᑦ ᐊᒻᒪᓗ ᐱᕈᖅᐸᓪᓕᐊᔪᒧᑦ 
ᑮᓇᐅᔭᓕᐅᕈᑎᑦᓴᖁᑎᑦᑎᓐᓄᑦ,” ᐅᖃᖅᓯᒪᔪᖅ ᓯᕗᓕᖅᑎ ᐅᑲᓕᖅ. 
 
ᖃᖓᑕᔫᒃᑯᕕᒻᒥᒃ ᓴᓇᒋᐊᕐᓂᕐᒧᑦ ᐱᓕᕆᐊᖅ ᑕᑭᓪᓕᒋᐊᖅᑎᑕᐅᓗᓂ ᓯᓕᑦᓯᒋᐊᖅᑕᐅᓗᓂᓗ ᒥᑦᑕᕐᕕᒃ 
ᐊᖏᓪᓕᒋᐊᖅᑕᐅᓂᐊᖅᑐᖅ ᐊᑦᑕᓇᙱᓂᖅᓴᐅᓕᕐᓗᓂ ᐊᒥᓲᓂᖅᓴᓄᓪᓗ ᐊᑐᖅᑕᐅᒍᓐᓇᖅᓯᓗᓂ. 
ᐊᖏᓪᓕᒋᐊᖅᑕᐅᓂᖓ ᖃᖓᑕᔫᒃᑯᕕᒃ ᐱᕚᓪᓕᕈᑕᐅᓂᐊᕐᒥᔪᖅ ᖃᓂᒋᔭᖃᖅᑐᓄᑦ ᓄᓇᓕᓐᓄᑦ 
ᐊᖅᑯᓵᖅᐸᑦᑐᓄᑦ ᐃᖃᓗᑦᑑᑦᑎᐊᒃᑯᑦ ᑎᑭᑎᑕᐅᒋᐊᓕᓐᓄᑦ ᐊᖅᑯᑎᒋᔭᐅᓪᓗᓂ. 
 
“ᐊᑯᓂᐊᓗᒃ ᐅᑕᖅᑭᓯᒪᔭᕗᑦ ᑖᓐᓇ. ᓄᑖᖅ ᒥᑦᑕᕐᕕᒃ ᐱᐅᓯᕚᓪᓕᕈᑕᐅᓂᐊᖅᑐᖅ ᖃᖓᑕᔫᒃᑯᕕᒻᒥ 
ᐊᑦᑕᓇᖅᑐᒦᑦᑕᐃᓕᒪᓂᕐᒧᑦ, ᐊᖏᓂᖅᓴᓂᒃ ᖃᖓᑕᔫᓂᒃ ᑎᑭᕝᕕᐅᒍᓐᓇᖅᓯᓗᓂ ᐃᖃᓗᑦᑑᑦᑎᐊᖅ, 
ᐊᖏᔫᑎᐅᓂᖅᓴᐅᓗᑎᓪᓗ ᑎᑭᑕᐅᖃᑦᑕᖅᑐᑦ ᐊᑭᑭᓪᓕᒋᐊᕈᑕᐅᓂᐊᖅᑐᖅ ᐃᖏᕐᕋᔪᓕᕆᓂᕐᒧᑦ 
ᐊᑭᓕᖅᓱᖃᑦᑕᕆᐊᓕᓐᓂᒃ ᑎᑭᑎᑕᐅᓂᐊᖅᑐᓂᒃ ᓱᓇᒃᑯᑖᓂᒃ ᐃᓄᓐᓂᓪᓗ. ᓂᕆᐅᒋᑦᓯᐊᖅᑕᕋ 
ᐱᒋᐊᖅᑕᐅᓂᐊᕐᓂᖓ ᐱᔭᕇᖅᑕᐅᓂᐊᕐᓂᖓᓗ ᑖᓐᓇ ᐱᒻᒪᕆᐊᓘᓂᖃᖅᑐᖅ ᐱᓕᕆᐊᖅ,” ᐅᖃᖅᓯᒪᔪᖅ 
ᐃᖃᓗᑦᑑᑦᑎᐊᕐᒥ ᒪᓕᒐᓕᐅᖅᑎ ᑮᑦ ᐲᑐᓴᓐ. 
 
ᐱᓕᕆᐊᖅ ᑎᑎᖅᑐᒐᖅᑕᐅᓂᖓ ᑲᒪᒋᔭᐅᓂᐊᖅᑐᖅ ᑕᕝᕙᓂ ᐊᕐᕌᒍᒥ ᓴᓇᔭᐅᒋᐊᓯᓗᓂ ᐊᕐᕌᒍᓂᒃ 
ᐱᖓᓱᓂᒃ.  

ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᒍᓐᓇᖅᑕᐃᑦ: 
ᒪᕆᐊ ᐅ’ᕼᐅᓐ 
ᓯᕗᓕᖅᑎᐅᑉ ᐊᓪᓚᕝᕕᖓᓂ 
867-975-5059 
 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca

